
<…> О безумный и окаянный! забыл еси прежде тебя царей цар-
ствовавших, и в Новом и в Ветхом завете, паче же прародителей 
твоих, княжат Русских святых, ходящих по Христову ускому пути, 
сиречь мерне и воздержне живущих; но обаче царствующих бла- 
женне, яко и ты сам в покаянию был немало лет и добре царство- 
вал. Ныне, егда развратился еси и прельстился от ласкателей, тогда  
таковые словеса отрыгнул еси, избравши себе пространный Анти-
христов путь, и отринул от себя всех предобрых и разумных мужей, 
и собравши войско дияволе, сиречь похлебников и отовсюду злоде-
ев, во всем согласующим злостем своим, нарицающесь церковни-
ком, погнал церковь Божию. И яко погнал! И коль страшно и пре-
люто, иже рещи и выписати не возможно! — Яко напреди мало 
рехом, но обаче мало нечто и отчасти о том гонению в предреченных 

В науке книжной опытен и дерзок, 
А на рабы, от бога данные,  
Жестокосерд,  
В пролитьи крови — Неумолим.  
Жен и девиц сквернил он блудом много.  
И множество народа немилостивой  
		  смертью погубил.  
Таков был царь Иван.

		  Цит. по: Коновалова О. Ф. «Написание о царях московских» И. М. Каты-
рева-Ростовского в переложении М. А. Волошина // Труды Отдела древне
русской литературы. Л.: Наука, 1979. Т. 33. С. 382.



172	 А. М. КУРБСКИЙ 

изъявлено. — Не нудил жертвы приносити болваном, но дияволом 
вкупе с собою согласовати повелевал, трезвым во пиянстве погру-
жатися нудим, от него же все злые возрастают; не Крону жрети  
и дети закалати, но отрекшись естества, сиречь отца и матери и бра-
тии, резати человеков по составом повелел, яко и Басманова Фео-
дора принудил отца убити, и Никиту безумнаго Прозоровского — 
Василия, брата своего, и других многих; не пред Анродитовым бол- 
ваном блудотворения и нечистоты плодити, но на явственнейших 
своих скверных пированиях пресквернейшие глаголы со воскли-
цанием и со вопиянием отрыгати — а что потом последовали, делы 
исполняемые скверности и нечистоты, сие совести их пущаю лучше 
ведати — но в Бахусову звезду поставленному болвану пиянствую-
ще и безчинствующе, ни празник его во едино время и в год сие 
творя, но весь целый век свой, егда возненавидел воздержательное 
житие, тысящу крат горщи, нежели оные поганы, Бахуса почита-
юще, пиянствующе и безчинствующе, крови христианские на про-
клятых пированиях проливающе не хотящих согласовати ему в та-
ковых; яко един муж храбрый посреди пиру обличил его предо все-
ми, ему ж было наречение Молчан Митков. Егда нудим был от него 
предреченными оными великими, дияволу обещанными, чашами 
пити, тогда велегласно возопивша, глаголют его и рекша: «Царю! 
воистинну яко сам пиешь, так и нас принуждаешь, окаянный, мед 
кровию смешанный братии наших, правоверных християн, пити!» 
Он же абие возгоревся гневом великим, копьем, яже во проклятом 
жезле своем носяще, абие рукою своею пробил его и вне храмины 
лютым кромешником повелел извлещи его, едва дышуща, и добити. 
И сице исполнил помост полаты кровии посреди проклятого пиру. 
Едали сей муж не мученик воистинну, светлый и знаменитый по-
бедоносец?

Христианский, речешь, царь? И еще православный, отвещаю ти; 
християнов губил и от православных человеков рожденных и ссу-
щих младенцов не пощадил! Обещал, рече, Христу на крещение, 
отрекшися диавола и всех дел и всех ангел его? Рек ти паки: по-
правши заповеди Христа своего и отвергшися законаположения 
евангельского, егда не явственно обещался диаволу и ангелом его, 
собравши воинство полков диявольских и учинивши над ними стра-
тилаты окаянных своих ласкателей, и ведыи и волю Царя Небесно-
го, произвел делом всю волю сатанинскую, показующе лютость не-
слыханную, никогда же бывшую в Русии над церковь живаго Бога! 
Не боится, а ни ужасается новых богов? Глаголю ти: аще не боится 

новых, но боится чаров, сиречь стараго и древняго Велиара, научив-
шися и ведуще, иже знамением честнаго креста всеужасие попираю
ще и изгоняется. К тому, не яко ли у мучителей древних различные 
орудия мученеи, тако же и у нашего новаго? Не скаврады ли и пе-
щи? Не бичевания ли жестокое и ногти остр-острые? Не клеща ли 
рожденные, торгания ради телес человеческих? Не игол ли за нох-
ти биени и резание по составом? Не потрение ли вервми наполо не 
токмо муж, но и жен благородных, и другие безчисленные и не-
слыханные роды мук, на неповинных произведенные от него? Еще 
ли не мучитель прелютый!

О окаянныи и вселукавые пагубники отечества, и телесоядцы, 
и кровопийцы сродник своих и единоязычных! Поколь маете без-
студствовати и оправдати такова человека разстерзателя? О пре-
блаженныи и достохвальные святые мученики, новоизбиенные от 
внутренного змия! За добрую совесть вашу пострадаете, и мало зде 
претерпевше и очистившеся прехвальным сим крещением, чисти 
к пречистейшему Христу отоидосте мзды трудов восприяти! Едали 
те много не потрудишася? Едали те не доброе страдаша? Не токмо 
христиан убогих от варваров в земле своей обороняюще, но и царь-
ства кровопийственные бусурманские целые мужеством храбрости 
своея разориша и с самими цари их безверными, и пределы рас-
ширяща царьства христианского аж до Каспинского моря и окрест, 
и грады тамо христианские поставиша и многих неверных к вере 
приведоша. И что возглаголю о разпространению границ и на дру-
гие страны, служащи цареви своему и общей вещи христианской 
верне?

И яковую мзду зде получиша от того лютого и безчеловечного 
царя! Едали Христос не воздаст им и не украсит венцы мучениче-
скими таковых, яже обещал и за чашу студеныя воды отдати мзду? 
А сего ради, воистину, будут ездити или пловати на облацех во стре-
тение Господне в первом воскресению, яко рече Богослов во Апока-
липсисе: «Блажен, рече, иже получит часть в первом воскресению», 
и Павел: «Яко бо о Адаме все умирают, тако и о Христе все оживут; 
кождо во своем чину: начаток Христос», сиречь пострадавших, вос-
кресе первый в нетленном телеси, начальник воскресению за него 
пострадавших; «потом Христу веровавшие во пришествие его», си-
речь во второе, егда со ангелы явится; потом кончина, сиречь Анти-
христово убиение и общее всех воскресение. «Тогда рече Соломон, 
станет во дерзновение мнозе праведник пред лицем мучителя» рек-
ше, очевисте с мучившим его, або со обидевшим; тогда глаголю,  

и те последние мученики, со древними страстотерпцы и победонос-
цы, встретят Христа своего, посреди аера от превыспренних небес 
грядущаго со всеми ангелы своими, на избавление их: они же от 
земли многими и великими полки, яко небопарный Павел глаголет, 
«восхищенныи будут на облацех во сретение Господне на воздусех, 
и тако всегда з Господем будут». Их же и нас да сподобит, по пре-
многой благодати своей, а не по нашим делам, Господь наш Исус 
Христос, истинный Бог, Ему же слава со безначальным Отцем и со 
пресвятым и благим и животворящим Святым Духом, ныне и при-
сно и во веки веков. Аминь.


